Codex Kind und Hund
Lieder von Andrew Bond


Regel 1 (CD-Nummer 1)
Wänn en Hund mal z räne chunnt, wuff wuff wuff
Bliib ruhig staa (2x)
Lueg em nöd i d Auge (2x)
D Ärm hange laa (2x)
Wart, bis er ewegg isch (2x)

Regel 2
Will en Hund dir öppis nä, wuff wuff wuff
Tues falle laa (2x)
Bliib ruhig staa (2x)
Lueg em nöd i d Auge (2x)
D Ärm hange laa (2x)
Wart, bis er ewegg isch (2x)

Regel 3
Wänn d en Hund mal streichle willsch, wuff wuff wuff
Fröög us Distanz, ob d chasch gaa (2x)
Wart, wart uf es JA (2x)
Dänn schnuppere laa (2x)
Jetzt chasch du ihn streichle (2x)

Regel 4
Wänn en Hund abunde isch, wuff wuff wuff
Nöd nööcher gaa (2x)
Lang en nöd aa (2x)
Lueg em nöd i d Auge (2x)
Tuen Abstand laa (2x)
Dänn laufsch ruhig wiiter (2x)

Regel 5
Staat en Hund hinderem Hag, wuff wuff wuff
Nöd nööcher gaa (2x)
Lang en nöd aa (2x)
Lueg em nöd i d Auge (2x)
Tuen Abstand laa (2x)
Dänn laufsch ruhig wiiter (2x)

Regel 6
Wänn d ame Mänsch mit siim Hund verbii gaa willsch, wuff wuff wuff
Tuen Abstand laa (2x)
Lueg em nöd i d Auge (2x)
Lauf ruhig verbii (2x)

Regel 7
Wänn en Hund am Frässe isch – schmatz schmatz schmatz
Eifach sii laa (2x)
La frässe laa (2x)
Törfsch en nie störe (2x)

Regel 8
Wänn en Hund am Schlafe isch – schnarch schnarch schnarch
Eifach sii laa (2x)
La schlafe laa (2x)
Törfsch en nie störe (2x)


Bonustrack Oise Hund
Melodie Coming round the mountain, Text Andrew Bond

Oise Hund isch ganz en tolle, oise Hund, wuff wuff
Oise Hund isch ganz en tolle, oise Hund, wuff wuff
Oise Hund isch ganz en tolle
Und en richtig liebevolle
Oise Hund isch ganz en tolle, oise Hund, wuff wuff

Er tuet bälle, er tuet chnurre, oise Hund
Wuff wuff, chrrr chrrr (2x)
Er tuet bälle, er tuet chnurre
Und dänn laat er niemert dure
Er tuet bälle, er tuet chnurre, oise Hund
Wuff wuff, chrrr chrrr

Er tuet schlabbere und schmatze, oise Hund
Wuff wuff, chrrr chrrr, schmatz schmatz (2x)
Er tuet schlabbere und schmatze
Da verschrickt er alli Chatze
Er tuet schlabbere und schmatze, oise Hund
Wuff wuff, chrrr chrrr, schmatz schmatz

Er tuet mit de Zunge schläcke, oise Hund
Wuff wuff, chrrr chrrr, schmatz schmatz, schlecken (2x)
Er tuet mit de Zunge schläcke
Das gitt uf de Bagge Fläcke
Er tuet mit de Zunge schläcke, oise Hund
Wuff wuff, chrrr chrrr, schmatz schmatz, schlecken

Er tuet jaule, er tuet hüüle, oise Hund
Wuff wuff, chrrr chrrr, schmatz schmatz, schlecken, auuuuuu (2x)
Er tuet jaule, er tuet hüüle
Lüüter als en Wald voll Üüle
Er tuet jaule, er tuet hüüle, oise Hund
Wuff wuff, chrrr chrrr, schmatz schmatz, schlecken, auuuuuu

